
Luister en praat                       Datum:  __________________ 

Pieter se oë 

Prelees:  Gesels saam in groepe 

• Wat is die naam van die storie? 

• Waarom verwys die naam van die storie 

na Pieter se oë? 

• Kyk na die prent regs. Waar bly Pieter? 

Kies die regte antwoord:  Pieter bly op ‘n 

plaas / in die stad / in ‘n township / op ‘n 

klein dorpie. 

 

 

 

 

 

Luister saam na ‘n gedeelte van die storie om ‘n voorspelling te maak 

1. Wat is ‘n leihond? 

 A. ‘n Hond wat net lê en slaap. 

 B. ‘n Hond wat mense moet beskerm 

 C. ‘n Hond wat jou vat waar jy moet loop. 

 D. ‘n Hond wat die polisie help. (1) 

2. Wat dink jy gaan met Pieter gebeur? 

Ek dink dat Pieter __________________________________________  

_______________________________________________________ 

 
 

(1) 

Luister na die res van die storie 

3. Die storie sê dat Pieter blind was.  Hoe sal mense op straat kan sien 
dat hy blind is? 

 

 A. Hy loop met ‘n wit kierie.  

 B. Hy dra ‘n sonbril.  

 C. Sy hond is by hom.  

 D. Hy loop met toe oë. (1) 

4. Waarheen het Pieter en Karel gegaan?  

 A. Bank toe  

 B. Huis toe  

 C. Winkel toe  

 D. Werk toe (1) 

5. Wat wou Pieter daar gaan maak?  

 A. Geld trek  

 B. Gaan rus  

 C. Gaan werk  

 D. ‘n Been gaan koop (1) 

6. Wat doen ‘n dief? 

raas / hardloop / steel 

 

(1) 

Hervertel die storie 

Vertel die storie oor 

Vertel die storie “Pieter se oë”  in die regte volgorde.  Gebruik die volgende 

raamwerk om jou te help. 

 

 

 

 

 

 

 

 

Oefen luister en praat  

Lees die gedig saam met jou onderwyser. 

Familiepret 

Pappa, pappa 

Wat maak jy vandag? 

Ek gaan met jou speel en lag. 

Ons gaan heeldag sokker speel, 

Vleisbraai en roomys deel. 

Pappa, pappa 

Wat maak jy vandag? 

Ek gaan met jou speel en lag. 

 

 

 
 

Vertel 

 

 

 

Wat is die man se naam? 

Waarom het hy ‘n wit kierie? 

Watter 
probleem het 
die man 
gehad? 

Hoe het hy die 
probleem opgelos? 

Wat wou hy by die winkel gaan 
doen? 

Hoe het die hond 
die winkeleienaar 
gehelp? 

Taalspeletjie 

Voltooi die blokkiesraaisel. Kies die regte woord. 

Dwars:  

3 Pieter wil slaap (want / wand) hy is 

moeg. 

  1      2 

 3        

6 Pieter sing ‘n (lied / liet).       4   

7 Die (olifant /olifand) is ‘n groot dier. 5     6    

Af          

1 Pieter se pa, ma, broers en susters 

is sy (familie / famielie). 

7         

         

2 ‘n Mens praat met jou (mont / mond)          

4 ‘n (Viets / fiets) het twee wiele.          

5 Ek plant saadjies in die (grond / 

gront) 

         

 

Voer instruksies uit 

Jou onderwyser gaan nou sekere instruksies gee                                                   

wat jy moet doen.  Jy kan dit  saam met jou maat                                                   

doen.  Onthou instruksies begin altyd met ‘n                                                             

werkwoord (verb). 

Lees ‘n storie                              Datum:  _________________ 

Lees die storie oor “Pieter se oë” en beantwoord die vrae. 

Daar was eenkeer ‘n man, Pieter, wat 

in ‘n groot stad gebly het.  Hy het van 

die stad gehou, maar dit was moeilik 

vir hom om oor die weg te kom.  Hy 

was blind.  Al loop hy met ‘n wit kierie, 

het hy gereeld in goed vasgeloop.  Hy 

kry toe ‘n leihond om hom te help.  

Eendag gaan stap Pieter met Karel. 

 

 

 

Hulle stap by ‘n winkel in. Daar was baie mense in die winkel.  Pieter wou vir 

Karel ‘n lekker been gaan koop.  Skielik is daar mense wat aan mekaar stamp en 

iemand skree: “Dief!” Toe die dief by Pieter en Karel probeer verbykom, gryp 

Karel hom aan die broek, en daar staan hy.  Die winkeleienaar het dadelik die 

polisie gebel en hulle het die dief kom haal.  Natuurlik het Karel ‘n ekstra 

groot been verniet gekry! 

1. Onderstreep die regte antwoord  

 Dit was vir Pieter baie moeilik om te loop, want (die stad was groot /       

hy was blind). 

 

(1) 

2. Sê of die volgende waar of onwaar is.  Gee ‘n rede vir jou antwoord.  

 Pieter se kierie was swart. 

Waar / onwaar, want in die storie staan dat Pieter se kierie 

_____________ was. 

 

(1) 

3. Wat het Pieter gekry om hom te help om beter oor die weg te kom?  

‘n ___________________ 

 

(1) 

4. Kies die regte antwoord.  

4.1 Die hond, Karel, het Pieter se (oë / kierie) geword (1) 

4.2 Eendag het Pieter en sy hond (kerk / winkel) toe gegaan. (1) 

4.3 Die hond was Pieter se (waghond / leihond). (1) 

5. Onderstreep die korrekte spelling van die volgende woorde.  

5.1 diev / dief (1) 

5.2 groot / grood  

5.3 vernied / verniet (1) 

6. Hou jy van die storie oor Pieter se oë?  Gee ‘n rede vir jou antwoord  

 Ek hou van die storie / ek hou nie van die storie nie, omdat _________  

________________________________________________________ 

 

(1) 

Taalstukture & -konvensies 

Werkwoord (verb) 

 

Dit is die woordsoort wat wys wat iemand doen.             
Lees die volgende werkwoorde. 

skryf lees loop luister 

Onderstreep die werkwoorde in die volgende sinne. 

1. Hy skop die bal. 

2. Sy bak koek. 

3. Die kos kook op die stoof. 

4. Ek eet ‘n appel. 

5. Hy plant saadjies in die grond. 

6. Die dief steel ‘n brood. 

7. Pieter koop vir Karel ‘n been. 

8. Ek vertel ‘n storie. 

9. My ma praat met my. 

10. Ons speel ‘n speletjie. 

 

 

 

    


